
URREGINTZA

Prozesio-kustodia

Prozesio-kustodia hau Francisco de Esquivel y Landa artzapezpikuak (1550-1614) utzitako ondorea
baliatuz bereganatu zuen katedralak, piezaren oinarriaren behealdeko inskripzioak dioenez.
Valladolideko Juan Lorenzo zilargin ospetsuari enkargatu zitzaion lana, 1623an, baina handik
urteetara, 1764an, Juan Antonio Sotil Gasteizko zilarginak idulki bat egin zuen, kustodia han
finkatzeko. 1963an, José Puigdoller urregileak zaharberritu zuen, eta plataforma bat ere egin zion,
Juan XXIIIL.a aita santuaren eta Francisco Peralta gotzainaren armarriekin.

Prozesio-kustodia asentuduna da, Juan de Arfek De varia conmensuracion (1585-1587) izeneko tratatuan
zabaldutako eskema tipologikoei jarraitzen diena. Estiloari dagokionez, Escorialeko estetikaren
oinordeko den lehen Barrokoko klasizismoan kokatu behar da. Elkarri gainjarritako hiru gorputzez
osatutako egitura arkitektoniko bat du. Gorputzok txikituz doaz gora ahala, eta guztien gainean
erremate zirkular bat eta gurutze latindar bat dago. Kustodiaren programa ikonografikoa bere izaera
cukaristikoaren inguruan ardaztu da, erdiko eszenak —Azken Afariaren aitzinirudia—erakusten duenez:
apaiz nagusia, mahai aurrean, Abrahami ogia eta ardoa eskaintzen.

Fgilea: Juan Lorenzo

Data: 1623

Teknika: Zilarra

Neurtiak: 225 x 192 x 267 cm

Kokapena: Elizbarrutiko Arte Sakratuaren Museoa (Vitoria-Gastelz)

